
Ministria e Mjedisit, Planifikimit Hapësinor dhe Infrastrukturës
Ministarstvo Zivotne Sredine, Prostornog Planiranja i Infrastrukture 
Ministry of Environment, Spatial Planning and Infrastructure


RAPORT NGA PROCESI I KONSULTIMIT PËR
PROJEKTLIGJIN PËR FUSHËN E SHPRONËSIMIT

Hyrja/sfondi  
Ky Projektligj ka për qëllim përcaktimin e rregullave dhe kushteve sipas të cilave Qeveria ose një Komunë bënë shpronësimin e të drejtave pronësore ose të drejtave tjera në pronën e paluajtshme për realizimin e interesit publik, regullat dhe kushtet sipas të cilave Qeveria mund të autorizojë kufizimin dhe shfrytëzimin e përkohshëm të pronës së paluajtshme, procedurat për kryerjen e shpronësimit ose kufizimit të pronësisë dhe përcaktimin e rregullave dhe procedurat të cilat do të përdoren për përcaktimin e vlerësimit dhe kompensimit  të shpronësimit ose kufizimit të pronësisë. 

Dispozitat e këtij Projektligji zbatohen nga institucionet publike qëndrore dhe lokale që kryejnë procedurat e shpronësimit, vlerësimit dhe kompensimit të pronës së paluajtshme dhe institucionet tjera që kanë përgjegjësi dhe kompetenca për zbatimin e procedurave  të përcaktuara me  këtë ligj.
Procesi i hartimit të këtij Projektligji është iniciuar nga Ministria e Mjedisit, Planifikimit Hapësinor dhe Infrastrukturës (MMPHI) dhe është në përputhje me Planin Vjetor të Punës të Qeverisë së Republikës së Kosovës për vitin 2023.
Me Vendimi të Sekretarit të Përgjithshëm Nr.527/22 me datë 04.02.2022 është caktuar zyrtari përgjegjës, po ashtu me Vendim të Sekretarit të Përgjithshëm Nr.5990-2-/22 datë 10.10.2022 është caktuar grupi punues për hartimin e draftit fillestar të projektligjit për fushën e shpronësimit, në këtë përbërje:


	1. 
	Afrim Murati
	Kryesues, DSH/MMPHI

	2. 
	Yllka Gashi Kelmendi
	Zv. Kryesuese, DSH/MMPHI

	3. 
	Besarta Zekolli
	Anëtare, DBN/ MMPHI

	4. 
	Ridvan Sinani
	Anëtar, DSH/MMPHI

	5. 
	Vlora Osaj
	Anëtare, DL/MMPHI

	6. 
	Miradije Asllanaj
	Anëtare, DIEKP/MMPHI

	7. 
	Avdullah Berisha
	Anëtar, DFSHP/MMPHI

	8. 
	Nadir Shyqeriu
	Anëtar, AKK/MMPHI

	9.
	Demir Hyseni
	Anëtar, AKK/MMPHI

	10.
	Diellza Mujaj 
	Anëtare, ZKM

	11.
	Flora Zabërgja
	Anëtare, ZVPP/MFPT

	12.
	Arsim Zuka
	Anëtar, Avokatura Shtetërore/MD

	13.
	Fëllanza Mekuli
	Anëtare, MFPT

	14.
	Albana Shala
	Anëtare, ZVPP/MFPT

	15.
	Hyrmete Baca
	Anëtare, ZVPP/MFPT

	16.
	Elida Bejtullahu
	Anëtare, Asociacioni i Komunave të Kosovës



Ecuria e procesit të konsultimit  
Projektligji për fushën e shpronësimit, është zhvilluar në harmoni me nenin 7, të Rregullores Nr. 09/2011 së Punës të Qeverisë së Republikës Kosovës ku është dërguar për Konsultime Paraprake subjekteve të përcaktuar me legjislacion. Gjithashtu në harmoni me  Rregulloren (QRK) Nr. 05/2016 për Standardet Minimale për Procesin e Konsultimit Publik është publikuar në Platformë Online për Konsultime Publike të ish-MMPH-së. Periudha e konsultimeve publike në Platformen Online për Konsultime Publike të MMPHI-së ishte nga ---2023 deri me 25.04.2023.
Gjatë periudhës së konsultimeve nga subjekte e përcaktuara me listën-adresat për institucionet përkatëse për konsultim paraprak sipas Nenit 7 dhe konsultim publik sipas Nenit 32 të Rregullores së Punës së Qeverisë së Republikës së Kosovës nr. 09/2011 si dhe Rregullores (QRK) Nr.05/2016 për Standardet minimale për procesin e Konsultimit Publik, dhe atyre në Platformën online për konsultime publike të MMPHI, janë paraqitur kontributet si në tabelën vijuese:
 Nëse është e nevojshme informatat paraqiten në grafika dhe tabela në vijim.
 
	Metodat e Konsultimit
	Datat/kohëzgjatja
	Numri i pjesëmarrësve/kontribuuesve

	1. Shpallur përmes e-mailit
	15 ditë (--.--.2023)
	- - Institucion

	2. Konsultimet me shkrim / në mënyrë elektronike;
	--.--.2023 - --.--.2023
	- - Institucion 

	3. 
	 
	- - Institucione

	4. 
	/
	



Përmbledhje e kontributeve të pranuara gjatë procesit të konsultimit
Lidhur me procesin e konsultimit për Projektligji për Fushën e Shpronësimit, është ofruar një kontribut nga palët e interesit  siq është shënuar në tabelën më poshtë.
Forma e kontributit është shprehur duke komentuar dispozita të caktuara dhe njëkohësisht duke sugjeruar për plotësimin apo ndryshimin e tyre.
Në këtë rast palët e interesuara kanë pasur mundësinë të kenë qasje në Projektligj dhe të paraqesin komentet dhe sugjerimet e tyre.  

Çështje tjera
Procesi i konsultimit është zhvilluar në bashkëpunim me ekspert të fushës  dhe objektivat kryesore që synojnë të arrihen me politikë. 

Hapat e ardhshëm
Pas përfundimit të procesit të konsultimit dhe finalizimit të dokumentit palët do të  informohen lidhur me komentet te cilat do të publikohen në ueb faqen e MMPHI-së. 

Shtojca – Tabela e detajuar me informatat për kontribuuesit, arsyetimet për përgjigjet e pranuara dhe të refuzuara.   

	Emri i organizatës/individit
	Koment i organizatës/individit
	Përgjigja nga Ministria
	Sqarim nga Ministria
(veçanërisht arsyet për të mos pranuar komente të caktuara)

	Zyra e Bashkimit Evropian në Kosovë
	Rekomandohet të shtohet një referencë në nenin 46/3 të Kushtetutës (mbrojtja e pronës). Shihni tekstin e sugjeruar në ndryshimet e pjesës.

Përndryshe, hartuesit mund të konsiderojnë shtimin e kësaj reference sipas nenit 1 (1) siç tregohet më poshtë.
	E refuzuar
	Ligjet miratohen nga Kuvendi i Kosovës, sipas nenit 65  Kompetencat e kuvendit, çka nënkupton se me paragrafin 1 të nenit 65 Kuvendi ka të drejtën për miratim. Andaj nuk mund të shtohet një referenëcë e tillë sepse të gjitha Ligjet e kanë të njëjtën refernecë (kompetencën që i jep kushtetuta, Kuvendit)

	Zyra e Bashkimit Evropian në Kosovë
	Neni 3, paragrafi 1.2 Qeveria është emëruar si organ i autorizuar për kryerjen e procedurës së shpronësimit - duhet shtuar edhe Komuna në përputhje me paragrafin 1.1.
	E refuzuar
	Në nenin 3, paragrafi 1.1 përcaktohet se organ shpronësues është Qeveria dhe Komuna.
Ndërsa në paragrafin 1.2 përcaktohet vetëm se kush është Departamenti i Shpronësimit pasi që ai është autorizuar nga Qeveria për kryerjen e procedurës së shpronëismit.

	Zyra e Bashkimit Evropian në Kosovë
	Neni 3, Paragrafët 1.5 dhe 1.12 janë të njëjtë, kështu që një duhet të hiqet.
	E pranuar
	Largohet paragrafi 1.12 si rrjedhojë e gabimit teknik që është përsëritur.

	Zyra e Bashkimit Evropian në Kosovë
	Neni 3, Paragrafët 1.12 dhe 1.20 gjuhët duhet të harmonizohen dhe termat të unifikohen
Ekziston nevoja për të harmonizuar tekstin në të tri gjuhët. Përkufizimet e termave të përdorur në projektligj duhet të jenë konsistente dhe të sakta pasi përndryshe mund të krijojnë konfuzion në të gjithë tekstin.
	E pranuar
	Teksti do te harmonizohet gjatë përkthimit të dokumentit. 

	Zyra e Bashkimit Evropian në Kosovë
	Neni 5 - Interesi  Publik i përcaktuar me këtë ligj rekomandohet që paragrafi 1.4 të fshihet sepse referenca në paragrafët 1 dhe 2 janë të pasakt.
	E pranuar 
	Referencat permiresohen ne 1.1 dhe 1.2 të Nenit 5



	Zyra e Bashkimit Evropian në Kosovë
	Neni 5-Mund të shkelte nenin 1 të Protokollit 1 të GJEDNJ-së lidhur me “gëzimin e lirë të posedimit”. E njëjta gjë vlen edhe për nenet: 12 par. 1, 13 par. 1.5 & 1.6 & par. 3, 14 par. 5.3.1 dhe 41 par. 3 & par. 8. 

	Aprovohet pjesërish vetëm për nenin 41, paragrafi 3 
	Neni 1 i Protokollit Nr. 1 – E drejta në pronë “1. Çdo person fizik ose juridik ka të drejtën e gëzimit paqësor të pasurisë së tij. Askush nuk mund të privohet nga prona e tij, përveçse për arsye të interesit publik dhe në kushtet e parashikuara nga ligji dhe nga parimet e përgjithshme të së drejtës ndërkombëtare. 2. Megjithatë, dispozitat e mëparshme nuk cenojnë të drejtën e Shteteve për të zbatuar ligje, që ato i çmojnë të nevojshme për të rregulluar përdorimin e pasurive në përputhje me interesin e përgjithshëm ose për të siguruar pagimin e taksave ose të kontributeve ose të gjobave të tjera.”

Konsiderjmë se neni  5 i Projektligjit nuk do shkel nenin 1 të Protokollit 1 të GJEDNJ sepse  me këtë nen është paraparë që Qeveria mund të shpalle një zonë me interes  të veçantë publik mirëpo  në këtë projektligj në mnëyrë kronologjike në ka përcaktuar edhe  kushtet  për mënyrën e shpalljes, afatet, të drejtën e realizimit, kompensimit( ashtu siq e pareshef edhe neni 46 i Kushtetutës së Republikës së Kosovës) dhe ky është vetëm një hap para procesit të shpronësimit i cili përcakton të drejtat e pronarit dhe shtetit dhe me këtë projektligj kemi një balancim të drejtave ne mes të interesit publik dhe privat me të gjitha të drejtat dhe detyrimet për të dy palët.

Konsiderojmë se neni 12, paragrafi 1, nuk shkel  nenin 1 të Protokollit 1 të GJEDNJ, sepse  me këtë nen  përkatësisht paragarf pronarëve u jepet mundësia e paraqitjes së komenteve në propozimin për shpronësim dhe afati është i mjaftueshëm edhe sipas legjislacionit në fuqi dhe këtij projektligji si dhe në bazë të praktikës së deri tashme gjatë kryerjes së procedurave të shpronësimit.

Konsiderojëm se neni 13, nën paragrafi 1.5 dhe 1.6 dhe paragrafi 3 , nuk shkel  nenin 1 të Protokollit 1 të GJEDNJ, sepse me kët nen vetëm përcaktohen afatet dhe kushtet për miratimin e Vendimit Preliminar për vërtetimin e plotësimit të kushteve për arritjen e interesit publik.

Konsiderojmë se neni 14, paragrafi 5.3.1 , nuk shkel  nenin 1 të Protokollit 1 të GJEDNJ, ky paragraf përcakton se çka duhet të përmbajë Vendimi Përfundimtar i cili pas miratimit duhet të ju dërgohet pronarëve apo zotëruesve të interesit.

Neni i 41, paragrafi 3, nga Projektligji nga neni 41, paragrafi 3 është hequr fjalia e fundit’’ Nëse kërkesat e këtij paragrafi nuk janë plotësuar, gjykata do ta refuzojë ankesën’’ për të mos parashikuar vendimin gjyqësor .
Ndërsa sa i përket mënyrës dhe njoftimit për dorëzim të shkresave kjo është treguar e dobishme për palët në proces të shpronëismit  sepse në këtë mënyrë palët kanë informacione më shumë dhe transparenca është më e lartë. 

	Zyra e Bashkimit Evropian në Kosovë
	Neni 6-Data e prerjes Paragrafët 4 dhe 5 duhet të harmonizohen në lidhje me “datën e prerjes: datën e vendimit ose datën e regjistrimit ajror që bëhet brenda 30 ditëve nga vendimi”. Ekziston gjithashtu nevoja për të harmonizuar termin "regjistrimi ajror" me termin "fotografia ajrore"
	E refuzuar 
	Data e Incizimit aerofotografik është data e prerjes.
Në ligj është përdorur termi ‘’Inicizim aerofotagrafik’’ që nënkupton incizimin fotografik të zonës nga ajri .

	Zyra e Bashkimit Evropian në Kosovë
	Neni 7 Interesi  i Ligjshëm Publik; Domosdoshmëria; Mos-diskriminimi; Organi Shpronësues Paragrafi 1.2 parasheh kusht për shpronësim që “interesi publik praktikisht nuk mund të arrihet pa Shpronësim”. Kjo fjalë “praktikisht” është e paqartë dhe e zgjeron më tej shpronësimin për rastet kur interesi publik mund të arrihej pa shpronësim, por nuk është “praktik”. Ne rekomandojmë ose të fshini fjalën e përmendur "praktikisht" ose të përcaktoni më saktë se çfarë do të thotë "praktikisht".
	E pranuar
	Fjala ‘’Praktikisht’’ fshihet

	Zyra e Bashkimit Evropian në Kosovë
	Neni 7- Rekomandohet shtimi i një kushti të 5-të nën 1.5 si më poshtë: “ Organi Shpronësues ka respektuar të gjitha dispozitat në fuqi të këtij ligji”.
	E refuzuar
	Konsiderojmë që nuk ka nevojë të shtohet një kusht i tillë sepse kjo është e përcaktaur me  Neni 7
Interesi  i Ligjshëm Publik; Domosdoshmëria; Mos-diskriminimi; Organi Shpronësues

 Organi Shpronësues -Qeveria dhe Komuna  është i autorizuar të bëjë shpronësimin e pronës së paluajtshme vetëm pas përmbushjes së të gjitha kushteve në vijim:

1.1. shpronësimi bëhet në mënyrë të qartë dhe të drejtpërdrejtë për arritjen e një interesi  publik brenda kompetencave të tij të përcaktuara me këtë ligj;
 
1.2. interesi  publik nuk mund të arrihet pa kryerjen e Shpronësimit;

1.3. përfitimi publik nga shpronësimi është më i madh se interesat të cilat do të ndikohen negativisht nga Shpronësimi; dhe 

1.4. prona e paluajtshme e cila është objekt i shpronësimit nuk është zgjedhur për arritjen e një qëllimi ose synimi diskriminues;

Pra fjala ‘’vetëm pas përmbushjes së të gjitha kushteve’’ është kusht për organin shpronësues.

	Zyra e Bashkimit Evropian në Kosovë
	Neni 7- Paragrafi 2.3.10 - gjuhët duhet të harmonizohen dhe termat të unifikohen
	E pranuar
	Teksti do te harmonizohet

	Zyra e Bashkimit Evropian në Kosovë
	Neni 8 Punët përgatitore Paragrafi 7 duhet të specifikojë se çfarë mund të përfshijë puna përgatitore dhe çfarë lloj aktivitetesh mund të ndërmerren. Për shembull, a janë punë të tilla të kufizuara në analizën e terrenit, matjet, analizat ligjore të çështjeve pronësore, statusi apo mund të përfshijnë edhe vepra infrastrukturore dhe strukturore apo të ngjashme.
	E pranuar 
	Janë specifikuar në paragrafin  8 (i shtuar në nenin 8) të këtij projektligji.

	Zyra e Bashkimit Evropian në Kosovë
	Neni 10 Inicimi dhe Përfundimi i Procedurës së Shpronësimit Paragrafi 4 - Duhet të merret në konsideratë ndryshimi i këtij neni për të lejuar përfundimin e procesit, nëse organi i shpronësimit, pa arsyetimin e duhur, nuk vepron brenda afateve të përcaktuara.
	E refuzuar
	Konsiderojmë që në  nenin 10 është e rregulluar mire përfundimi i procedurës.

	Zyra e Bashkimit Evropian në Kosovë
	Neni 11 Kërkesa për shpronësim Paragrafët 1.2 dhe neni 7.1 duhet të harmonizohen në lidhje me shpjegimin e kushteve që duhet të përmbajë kërkesa për shpronësim. 
	E refuzuar 
	Konsiderojmë që janë të spjeguara në mënyrë të qartë .

	Zyra e Bashkimit Evropian në Kosovë
	Neni 11 Kërkesa për shpronësim Paragrafët 9 dhe 1.3 termi “Personat e identifikuar” duhet të harmonizohet. Paragrafi 9.3.1 Njoftimi për mbajtjen e një seance dëgjimore duhet të përfshijë gjithashtu informacione specifike të projektit lidhur me shpronësimin dhe një përshkrim të shkurtër deri në çfarë mase synohet të shpronësohet secila parcelë specifike, respektivisht në tërësi ose pjesërisht. 
	E pranuar
	Harmonizohen  paragrafi 9 më nën paragrafin 1.3 , Termi “Personat e identifikuar” zëvendësohet me termin ‘’Pronarët dhe Zotëruesit e Interesit’’.

	Zyra e Bashkimit Evropian në Kosovë
	Neni 11 Kërkesa për shpronësim Paragrafi 9.3.7 - harmonizoni versionin anglisht dhe shqip. 

	E pranuar
	Është harmonizuar.

	Zyra e Bashkimit Evropian në Kosovë
	Neni 12 Dëgjimi Publik MSHL vëren me shqetësim se në par. 1 afati për personat e interesuar për të dorëzuar komentet e tyre me shkrim për shpronësimin e kërkuar te organi shpronësues shkurtohet në një periudhë prej 10 ditësh në krahasim me afatin e paraparë në nenin 9 par.1 të ligjit aktual, i cili është një periudhë 30 ditore. Duke pasur parasysh se është me rëndësi të madhe që të drejtat pronësore të respektohen në të gjitha fazat e procedurës së shpronësimit, pronarëve dhe zotëruesve të interesit duhet t'u jepet kohë e mjaftueshme për të paraqitur komentet e tyre për shpronësimin e kërkuar.   
	E refuzuar
	Edhe në ligjin aktual afati për komente është  10 ditë të cilat janë të mjaftueshme   dhe këtë  ka treguar praktika e deritashme  dhe në tërë procesin e shpronësimit të drejtat pronësore  respektohen në të gjitha fazat e procedurës së shpronësimit, pronarëve dhe zotëruesve të interesit u është  dhënë  kohë e mjaftueshme për të paraqitur komentet e tyre për shpronësimin e kërkuar.   

	Zyra e Bashkimit Evropian në Kosovë
	Neni 13 Vendimi Preliminar mbi Ligjshmërinë e Shpronësimit të Propozuar Paragrafi 1.1 duhet të jetë në harmoni me nenin 12 pasi ka të bëjë me pronën publike. 
	E refuzuar
	Konsiderojmë se janë në harmoni të plotë.

	Zyra e Bashkimit Evropian në Kosovë
	Neni 13 Vendimi Preliminar mbi Ligjshmërinë e Shpronësimit të Propozuar Paragrafi - Sipas paragrafit 1.3 rekomandohet të jepen arsyet për zgjatjen e propozuar. 
	E pranuar
	Në ligjin aktual  afati për miratimin e Vendimit Preliminar është 30 ditë pas mbajtjes së Dëgjimit Publik, ndërsa me këtë Projektligj afati  mund të zgjatet  deri në 4 muaj me qëllim që të harmonizohet me paraqitjen e ankësës ndaj vendimit preleminar dhe  shqyrtimit të ankesës nga gjykata dhe vendosjes.

	Zyra e Bashkimit Evropian në Kosovë
	Neni 13 Vendimi Preliminar mbi Ligjshmërinë e Shpronësimit të Propozuar -Paragrafi 1.4- harmonizoni versionin anglisht dhe shqip. 
	E pranuar
	Është harmonizuar.

	Zyra e Bashkimit Evropian në Kosovë
	Neni 35 Kushtet për marrjen në shfrytëzim të përkohshëm Neni 35 paragrafi 1.1. Para fjalës pronë ne rekomandojmë të shtoni fjalën "substanciale", për të mos e lënë shumë të përgjithësuar. Për të njëjtën arsye në paragrafin 1.2 fshihen fjalët “ose ngjarje të ngjashme të jashtëzakonshme”.
	E refuzuar
	Konsiderojmë se është  e rregulluar mirë se neni 35  ka të bëjë me marrjen e pronës dhe kufizimin nëse është i nevojshëm për marrjen e masave urgjente për mbrojtjen e jetës, shëndetit ose pronës ose për zbatimin ose rivendosjen e rendit publik.

	Zyra e Bashkimit Evropian në Kosovë
	Neni 41 Ankesa Kundër Vendimit Preliminar mbi Ligjshmërinë e Shpronësimit të Propozuar Procedura gjyqësore lidhur me procesin e shpronësimit është e rregulluar me afate strikte: 30 ditë për gjykatën e shkallës së parë dhe gjykatën e shkallës së dytë (paragrafët 6.3 dhe 12.3). Në rastet e ndërlikuara gjykata mund të mos jetë në gjendje ta përmbushë këtë afat pasi procedura nuk ka mundur të përfundojë – Rekomandohet që edhe kjo të rregullohet (shembull “kërkesa drejtuar kryetarit të gjykatës për dhënien e shtyrjes edhe për 30 ditë).
	E refuzuar 
	Gjykata, te qështjet e  shpronesimit do t’i kushtijë rëndësi  zbatimit te afatve sepse  në Ligj eshte e paraparë me dispozitë të veçantë që obligon gjykatën t’i jap prioritet rasteve në procesin e shpronësimit që paraqiten pranë gjykatave.

Në nenin 41 paragrafi  6. Përckton :  

6.Menjëherë pas pranimit të përgjigjes së Organit Shpronësues, gjykata: 
 
6.1.   e trajton rastin në mënyrë urgjente;  
 
6.2.   i jep prioritet rastit mbi të gjitha rastet dhe lëndët tjera në pritje pranë gjykatës; 

Procedura e ankesës kundër vendimit preliminar është e harmonizuar me afatet për miratimin e Vendimit Përfundimtar sepse në nenin 14 paragafi 1 është e përcaktaur  si në vijim:

1.Organi Shpronësues merr vendimin përfundimtar për miratimin ose refuzimin, plotësisht ose pjesërisht të kërkesës për shpronësim vetëm gjatë periudhës dymbëdhjetë (12) mujore e cila fillon tridhjetë (30) ditë pas hyrjes në fuqi të vendimit preliminar. Kjo periudhë dymbëdhjetë (12) mujore quhet “Periudha Përfundimtare e Vendosjes”.
Kjo nënkupton se afatet për paraqitjen e ankesës kundër vendimit preliminar, shqyrtimi rastit në gjykatë, ka kohë të mjaftueshme dhe afat deri në miratim të vendimit përfundimtar për rastet kur kemi ankesa ndaj vednimti prelimianr.

	Zyra e Bashkimit Evropian në Kosovë
	Neni 41 - Paragrafi 3 duhet të riformulohet në përputhje me Ligjin e Procedurës Civile sepse dërgimi dhe dorëzimi i dokumenteve janë pjesë e procesit gjyqësor.
	E refuzuar
	Në bazë të praktikës së deritashme është rregulluar mjaftueshem dhe do gjejë zbatim dhe lehtësi për pronarët sepse ketu rregullohet menyra e paraqitjes se ankeses nga pala (pronari)

	Zyra e Bashkimit Evropian në Kosovë
	Neni 41 - Paragrafët 5 dhe 3 duhet të harmonizohen në lidhje me paraqitjen e ankesës
	E refuzuar
	Është e harmonizuar sepse në nenin 3 flitet per parqitjen e ankeses nga pala ndersa ne nenin 5 flitet per dhenjen e pergjigjes ne ankese te organit shpronesues

	Zyra e Bashkimit Evropian në Kosovë
	Neni 41 - Paragrafi 10 duhet të përcaktojë “Afati duhet të fillojë nga data e dorëzimit të aktgjykimit”. 
	E pranuar
	Në paragrafin 10 është përcaktuar se afati fillon nga data e dorëzimit të aktgjykimit parashtruesit.

	Zyra e Bashkimit Evropian në Kosovë
	Neni 41 - Paragrafi 11 - Paraqitja e ankesës duhet të ketë efekt pezullues dhe nuk duhet të ndërmerren veprime të mëtejshme për pjesën e kundërshtuar të vendimit paraprak, pavarësisht nga përmbajtja e aktgjykimit të shkallës së parë (përfshirë situatën kur gjykata e shkallës së parë e ka refuzuar ankesën për shkak të mosdhënien e kopjeve autoriteteve të shpronësimit).
	E refuzuar
	Organi Shpronesues  nuk nxjerr vendim përfundimtar për pronat që janë në procedurë të ankesës kundër vendimit preliminar dhe kjo çështje është e përcaktaur  në nenin 41 të këtij Projektligji.
Ndërsa mund te marr vendime perfundimtarë për personat tjerë dhe afati per miratimin e vendimit përfundimtar është 1 vit  brenda te cilit perfundon edhe procedura e apelit kunder vendimit preleminar.

	Zyra e Bashkimit Evropian në Kosovë
	Neni 41 - Paragrafi 11 - Paragrafi 12.2 - Lidhur me afatin e nxjerrjes së aktgjykimit brenda 30 ditëve, duhet të merret parasysh raporti i Avokatit të Popullit  për vitin 2015 për ligjin për shpronësimin dhe mjetet juridike
	E pranuar 
	Neni 41,  paragrafi 11. Parashtrimi i apelit nuk e pengon në asnjë mënyrë të drejtën ose autorizimin e Organit Shpronësues për të marrë masat e përcaktuara në aktgjykimin kundër të cilit është ngritur apeli, duke përfshirë – nëse veprimi është në përputhje me aktgjykimin – vazhdimin e procedurës së shpronësimit, nxjerrjen e një ose më shumë vendimeve përfundimtare për shpronësimin si dhe zbatimin e këtyre vendimeve.  
Me këtë paragraf i mundësohet Organit Shpronësues të ndërmarr veprimet për vazhdimin e procedurës për  pronat tjera që nuk janë pjesë e ankesës ndërsa për pronat që janë pjesë e ankesës, Organi Shpronësues nuk ndërmerr Vendim Përfundimtar.

Neni 41,  paragrafi 
12.2 i jep prioritet rastit mbi të gjitha rastet tjera në pritje pranë gjykatës; 

Me këtë paragraf gjykatat do t’i japin prioritet rasteve të shpronësimti pasi që kemi të bëjmë me të drejtat pronësore dhe vërtetimin e inetresit të ligjshmë publik i përcaktuar me nenin 7 të këtij Projekligji, në mënyrë që në kohë s amë të shpejte të vertëtohet ky interes dhe të mbrohen të drejtta pronësore të pronarëve.

	Zyra e Bashkimit Evropian në Kosovë
	Neni 41- Paragrafi 13.1 - Gjykata e Apelit duhet të ketë të drejtë të urdhërojë ndërprerjen e procesit të shpronësimit ose ndryshimin e vendimit paraprak për pjesën e kontestuar të vendimit paraprak, pavarësisht nëse Organi i Shpronësimit e ka dhënë vendimin përfundimtar apo jo. Duhet të merret në konsideratë edhe lejimi i Gjykatës së Apelit që ta kthejë çështjen në shkallën e parë për rishqyrtim. Kompensimi siç parashikohet në par. 13.2 mund të porositet opsionalisht nëse pronari/zotëruesi i interesit bie dakord. 

	E refuzuar
	Në Projektligj në nenin 41, paragrafi 13.1 është  e përcaktaur në mënyrë të qartë se Gjykata e Apelit,  ‘’nëse Organi Shpronësues ende nuk e ka nxjerrë vendimin përfundimtar lidhur me pronën dhe/ose të drejtat në fjalë (ose cilëndo pjesë të tyre) – gjykata e apelit do të nxjerrë aktgjykim me të cilin urdhërohet Organi Shpronësues që ta ndryshojë vendimin preliminar për ta përjashtuar pronën ose të drejtat të cilat në atë kohë nuk janë objekt i vendimit përfundimtar, nëse gjykata e apelit konstaton se shpronësimi i kësaj pronë dhe/ose këtyre të drejtave do të ishte në kundërshtim me një ose më shumë kushte të përcaktuara në paragrafin 1. të nenit 7 të këtij ligji’’  
Procesi nuk ka arsye të ndërprehet sepse Gjykatës së Apelit i ëhstë dhënë mundësia që të urdhërij ndryshimin e Vendimit Preleminar, çka nënkupton se Organi Shpronësues ëhstë i obliguar me zbatu Aktygjikim e Gjykatës dhe është obligues për më ndryshu vendimin prelemianr dhe pronën me largu nga procesi.

Kompensimi siç parashikohet në par. 13.2 mund të porositet opsionalisht nëse pronari/zotëruesi i interesit bie dakord.

Kompensimi është  përcaktuar në mënyrë që të mbrohen të drejtat pronëosre në rastin nëse gjykata vertëton se nuk ekziston interesi i ligjshëm  publik dhe në rastin e tillë Organi Shpronësues në bazë të këtij paragrafi do t’a kompenzojë pronarin për shkaktimin e dëmeve.

	Zyra e Bashkimit Evropian në Kosovë
	Neni 48 Aktet nënligjore Meqenëse projektligji parashikon përfshirjen e Avokaturës së Shtetit/Ministrisë së Drejtësisë, në aktet nënligjore mund të përfshihet edhe Ministria e Drejtësisë.
	E pranuar
	Avokatura Shtetërore mund të marrë pjesë në hartimin e akteve nënligjore.

	OSBE
	Merrni parasysh futjen e referencës në dispozitat e ligjit nr. 04/L-115 për ndryshimin dhe plotësimin e ligjeve që kanë të bëjnë me përfundimin e mbikëqyrjes ndërkombëtare të pavarësisë së Kosovës.
	E refuzuar
	Kushtetuta e Republikës së Kosovës mbron të drejtën në pronë. E njëjta, imponon edhe implementimin e standardeve të parapara me Konventën Evropiane për Mbrojtjen e të Drejtave të Njeriut, e interpretuar në harmoni me jurisprudencës e Gjykatës Evropiane për Mbrojtjen e të Drejtave të Njeriut. Këto instrumente kanë supremaci mbi legjislacionin vendor apo, thënë ndryshe, legjislacioni nacional duhet të jetë në pajtim me të njëjtat. 
 
Kështu, duke përcjellë fjalën e Konventës Evropiane për Mbrojtjen e të Drejtave të Njeriut dhe Gjykatës së Strazburgut, kemi ardhur në përfundim që rregullat që vlejnë mbi shpronëismin e tokës së paluajtshme, në vecanti asaj private, duhet të vlejnë njësoj në raport me të gjithë, përfshirë këtu edhe të gjitha bashkësitë fetare, pa ndarje, marrë parasysh rëndësinë e mbrojtjes së të drejtës në pronë. Për këtë, nuk kemi parë të arsyeshme që shprehimisht të përjashtohet nga shpronësimi cilindo entitet apo person juridik. Për më tepër, për të siguruar barazinë e të gjithëve para ligjit por edhe për të respektuar standardet e imponuara me Kushtetutë, kemi marrë parasysh testin e proporcionalitetit të Gjykatës Evropiane për Mbrojtjen e të Drejtave të Njeriut, para nisjes së procedurës së shpronësimit apo vendimmarrjes për nismën e tillë. Kështu, sipas draft ligjit, organi shpronësues autorizohet të bëjë shpronëismin kur: 
  
1.1. shpronësimi bëhet në mënyrë të qartë dhe të drejtpërdrejtë për arritjen e një qëllimi të ligjshëm publik brenda kompetencave të tij të përcaktuara në paragrafët 2. dhe 3. të këtij neni;
1.2. qëllimi i ligjshëm publik nuk mund të arrihet në mënyrë praktike pa kryerjen e Shpronësimit;
1.3. përfitimi publik nga shpronësimi është më i madh se interesat të cilat do të ndikohen negativisht nga Shpronësimi; dhe
1.4. prona e paluajtshme e cila është objekt i shpronësimit nuk është zgjedhur për arritjen e një qëllimi ose synimi diskriminues; dhe
1.5. Organi Shpronësues i ka përmbushur të gjitha dispozitat e aplikueshme të këtij ligji.
  
Nëse me Projektligjin për Fushën e Shpronësimit të Pronës së Paluajtshme, do të përcaktojmë ndonjë  dispozitë që shprehimisht favorizon një person, komunitet, institucion, bashkësi fetare etj,  atëherë faktikisht zbatimi i tij në praktike do të ketë pengesa dhe nga cdo person tjetër apo bashkësi munë të atakohet ligji  për diskriminim dhe mos përmbushje të nën paragrafit 1.4 , paragrafi 1, neni 1 i Ligjit Aktual ose Projekligjit të ri për Fushën e Shpronësimit Neni 7, paragrafi 1, nën paragrafi 1.4. Mbi të gjitha, një zgjidhje e tillë nuk do ishte në frymë me Kushtetutën.
 
Një dispozitë e tillë do të ishte në kundërshtim me Preambulën e Kushtetutës së Republikës së Kosovës e cila përcaktohet se: “Të përkushtuar për krijimin e një shteti të qytetarëve të barabartë, i cili do të garantojë të drejtat e secilit qytetar, liritë qytetare dhe barazinë e të gjithë qytetarëve para ligjit”. Ndryshimi i legjislacionin sipas kërkesës së OSBE-së në këtë rast padyshim se shkel parimin e barazisë së qytetarëve dhe të drejtave të tyre me faktin që pjesëtarët e një komuniteti të caktuar nuk janë të barabartë me pjesëtarët e një komuniteti tjetër.
  
Gjithashtu, Konventa Kornizë të Këshillit të Evropës për Mbrojtjen e Pakicave Kombëtare: Neni 5, paragrafi 1 i saj thotë: “ Palët angazhohen të nxisin kushtet e nevojshme për personat që iu përkasin pakicave kombëtare për të ruajtur dhe zhvilluar kulturën e tyre, dhe për të ruajtur elementet themelore të këtij identiteti, konkretisht besimin fetar, gjuhën, traditat dhe trashëgiminë kulturore”. Pra edhe këtu qartazi shihet që dispozita e cila në legjislacion do të vendoste garancione të posaçme për një bashkësi të veçantë fetare do të krijonte pabarazi të dukshme në mes bashkësive ose grupeve tjera fetare. Duhet të theksohet që shkelja e paragrafit të mësipërm të Konventës Kornizë është shkelje e nenit 22 të Kushtetutës tonë për arsye se Konventa Kornizë është një nga instrumentet ndërkombëtare e cila është drejtpërdrejt e zbatueshme në Kosovë.
 
Rrjedhimisht, në qëllim të respektimit të normave kushtetuese, u vendos të mos pranohet komenti i propozuar.
​ 


	OSBE
	Siguroni konsistencë të afateve duke qartësuar nëse afati llogaritet me ditë pune apo ditë kalendarike.
	E refuzuar
	Në projektligjin për shpronësim varësisht prej dispozitave janë përdorë afate me ditë punë dhe kalendarike

	OSBE
	Neni 2 - Fushëveprimi 
Konsideroni zgjerimin e fushëveprimit në nenin 2 të projektligjit për të përfshirë kufizimin dhe përdorimin e përkohshëm të pronës së paluajtshme, siç përcaktohet në nenin 1 (1.2).  
	E pranuar
	Është zgjeruar fushëveprimi.

	OSBE
	Neni 3 – Përkufizimet - Konsideroni fshirjen e nënparagrafit 1.5 ose 1.12 të nenit 3 të projektligjit, meqë të dy përmbajnë të njëjtin përkufizim.  
	E pranuar
	Është fshirë  paragrafi 1.12

	OSBE
	Neni 8 - Punët përgatitore -Konsideroni të shtoni një paragraf të ri pas paragrafit 6 të nenit 8 (dhe për rrjedhojë të rinumëroni paragrafin 7 në 8) në të cilin përshkruhet detyrimi i organit shpronësues për t’i njoftuar palët e prekura para fillimit të aktiviteteve përgatitore, duke përfshirë specifikat e aktiviteteve të përfshira.
	E refuzuar
	Në nenin 8, paragrafi 1, 2, 3 dhe 4 përcaktojnë nxjerrjen e Vendimit për punë përgaditore, shpalljen e tij në Gazetë Zyrtare dhe dërgimin e tij të gjithë pronarëvë që janë pjesë e Vendimit.

	OSBE
	Neni 13 - Vendimi preliminar mbi ligjshmërinë e shpronësimit të propozuar - Konsideroni ndryshimin e nënparagrafit 1.6 për t’iu referuar “nenit 12” në vend të “nenit 10”
	E pranuar
	Ky është një draft dhe këtu kemi të bëjmë me një gabim teknik i cili do të rregullohet

	OSBE
	Neni 16 - Bartja e pronës së paluajtshme përfituesit; bartja e kostos - Konsideroni trajtimin e mospërputhjeve midis nenit 16, paragrafit 9, nënparagrafit 9.2 dhe nënparagrafit 2.4 që nuk ekziston në paragrafin 2 të nenit 7. 

	E pranuar
	Në projektligj do të rregullohet përputhja e nenit 16 me paragafët dhe nën paragrafët e nenit 7 i cili ka ndodhë si pasojë e ngatërrimit të numrave.

	OSBE
	Neni 38 - Kompensimi - Konsideroni të shtoni një paragraf të ri 4 në nenin 38 që përcakton që “Palët e prekura që nuk janë të kënaqura me kompensimin mund të ushtrojnë ankesë në Gjykatën Themelore brenda tridhjetë (30) ditëve kalendarike”. 
	E pranuar
	Në nenin 38, është shtuar paragrafi 4 si në vijim: Nëse në përputhje me nenin 35 të këtij ligji, një Organ Shpronësues nxjerr një Vendim për marrjen në shfrytëzim të përkohshëm të pronës,  çdo Pronar ose Zotërues i Interesit në pronën dhe/ose të drejtat të cilat janë objekt i këtij vendimi mund të paraqesë ankesë brenda tridhjetë (30) ditëve kalendarike  pranë gjykatës themelore  për kundërshtimin e shumës së kompensimit dhe/ose dëmeve të cilat janë përcaktuar në vendim se do t’i paguhen atij Pronari dhe/ose Zotëruesi të Interesit.


	OSBE
	Neni 39 – Vendimi - Konsideroni të shtoni një paragrafi të ri 7 në nenin 39 që përcakton që “Qeveria njofton palët e prekura për vendimin e saj për shfrytëzim të përkohshëm të pronës brenda dhjetë (10) ditëve pune”.
	E pranuar
	Në nenin 39, është shtuar paragrafi 7 si në vijim:
Brenda dhjetë (10) kalanderike pas miratimit të vendimit për marrjen në shfrytëzim të përkohshëm të pronës së  paluajtshme, Organi Shpronësues i dërgon një kopje të Vendimit të gjithë personave që janë pjesë e këtij vendimi.

	OSBE
	Neni 41 - Ankesa kundër vendimit preliminar mbi ligjshmërinë e shpronësimit të propozuar -
Konsideroni heqjen e pjesës së fundit të fjalisë në paragrafin 8 të nenit 41 që thekson: “apo për aq kohë sa gjykata konsiderohet se ka nxjerrë vendim sipas paragrafit 8 të këtij neni” për të siguruar konsistencë në procesin gjyqësor
	E pranuar
	Nga neni 41, paragrafi 8, është hequr fjalia “apo për aq kohë sa gjykata konsiderohet se ka nxjerrë vendim sipas paragrafit 8 të këtij neni”

	OSBE
	Neni 41 - Merrni parasysh fshirjen e paragrafit 11 për të siguruar konsistencën me paragrafin 8 të të njëjtit nen.
	E refuzuar
	Ekziton konsistenca mes paragrafit 8 dhe 11 sepse,  procesi vazhdon per personat e tjerë që janë në proces të shronësimit dhe organi shpronësues do të veprojë komfor aktgjykimit të gjyaktës.

	OSBE
	Neni 41 -  Merrni parasysh zgjatjen e afatit për apel në paragrafin 10, nga pesëmbëdhjetë (15) ditë kalendarike në tridhjetë (30) ditë kalendarike”.
	E refuzuar
	Afati prej 15 ditëve kalanderike për paraqitjen e apelit kundër aktgjykimit të gjykayës  është afat i mjaftueshëm.

	OSBE
	Neni 41- Merrni parasysh ndryshimin e nën-paragrafit 13.1, të paragrafit 3 të nenit 41 për të siguruar që kriteret e përcaktuara në nenin 7 par. 1 të projektligjit të jenë përmbushur.  
	E refuzuar
	Konsiderojmë se është  e rregulluar kjo çështje.

	OSBE
	Neni 41 - Merrni parasysh heqjen e paragrafit 15 për të siguruar që palët e interesuara të mos dekurajohen nga parashtrimi i një ankese ose apeli.
	E refuzuar
	Nuk mund të heqet paragafi  14 sepse nuk është dekujarim por është vetëdijësim i qytetarëve sepse në bazë të praktikës se deritashme, avokatët e palëve por edhe qytetar edhe pse e kanë pasë të qartë se shpronësimi i plotëson kushtet ligjore ata kanë ushtraur ankesa kundër vendimit preleminar me qëllim që të pengojnë zbatimin e projekteve, vetëm për shkak se një mundëis të tillë ju ka dhënë ligjvënësi.

	OSBE
	Neni 44 - Ankesa kundër ligjshmërisë së vendimit për shfrytëzimin e përkohshëm të  pronës - Merrni parasysh ndryshimin e nenit 44 paragrafi 1 që t’i referohet me saktësi Gjykatës Themelore në vend se Gjykatës Supreme të Kosovës.
	E pranuar
	Në nenin 44 paragafi 1 në vend të ‘’Gjykatës Supreme’’ është  shkruar  në ‘’Gjyaktën Themelore të Komunës përkatëse’’

	OSBE
	Neni 45 - Ekzekutimi i vendimeve gjyqësore nga organi shpronësues - Të merret parasysh ndryshimi i paragrafit 6 të nenit 45 për të hequr barrën e palëve që përmbaruesit privatë të ekzekutojnë vendimin e Organit të Shpronësimit, duke siguruar kështu kompensim të shpejtë dhe të drejtë për pronarët e pronave të shpronësuara.  
	E pranuar
	Është larguar komplet paragrafi 6 i nenit 45 

	MFPT
	Neni 3 , Paragrafi 1.3  - Te perdoret termi Subjekt kërkues ne menyre te unjisuar ne te gjithë Ligjin.
	E pranuar
	Termi ‘’Subjekt Kërkues’’ është përdorur në mënyrë të unisuar në të gjithë tesktin e Projektligjit.

	MFPT
	Neni 5 - Interesi  Publik i përcaktuar me këtë ligj – Paragrafi 1.2 - A vlen ky nen vetëm per projektet e Qeverise apo vlen edhe per Komuna? 
Propozim: Te mbetet vetëm shprehja Organ Shpronesues dhe te nenkuptoje te dy nivelet komunale dhe qendrore.
	E refuzuar
	Nuk mund të mbetet shprehja Organ Shpronesues dhe te nenkuptoje te dy nivelet komunale dhe qendrore. Sepse  vetem Qeveria ka te drejtën për të shpallë një zonë me inetres të veçantë. Për këtë arsye edhe është mbetë Qeveria

	MFPT
	Neni 6 - Data e prerjes – Paragrafi 3 -Te precizohet cili Vendim.
	E pranuar
	Në nenin 6 paragrafi 3 është precizuar Vendimi. 

	MFPT
	Neni 11 - Kërkesa për shpronësim – Paragrafi 2.1.3 Te shtohen: viti i ndërtimit, fotografitë e hapësirave te brendshme dhe te jashtme te objektit dhe investimeve, planimetria e objektit (planimetria e etazheve), viti i renovimit, përshkrim i gjendjes se hapësirave te brendshme dhe te jashtme te objektit. Pershkrim te llojeve dhe moshës se drurëve frutor dhe pyjor.
	E refuzuar
	Në projektligj në nenin 5 është e përcaktaur se Subjekti Kërkues, elaboratit të shpronësimit duhet të i bashkangjes edhe ‘’Incizimin Aerofotografik’’ të pronave që do jenë objekt i shpronësimit.

	MFPT
	Neni 22 - Vlerësimi i Pronës së Paluajtshme - Paragrafi 3.2 - Te perdoret termi Raport i vlerësimit ne cdo nen dhe paragraf te Ligjit, pasi qe ne disa raste perdoret termi Akte te vlerësimit si shprehje e dyfishte.
	E pranuar 
	Termi Raport i Vlerësimit në vend të Akti i vlerësimit   është i përdorur në tërë tesktin e Projektligjit

	MFPT
	 Neni 22 - Vlerësimi i Pronës së Paluajtshme - Paragrafi  4 -  Ne kete rast Organi Vleresues duhet te nxjerr 5 raporte te vlerësimit ne origjinal. Kerkohet te jepet arsyeshmeria e këtij numri te kopjeve origjinale te raporteve.

	E pranuar
	Raporti i Vleresimit behet vetem njehere per nje prone dhe duhet 3 kopje  origjinal, kështu është e përcaktuar edhe në paragrafin 4 të nenit 22 të këtij Projektligji:
1 kopje i dorëzohet palës,
1 kopje i dorëzohet Subjektit Kërkues
1 kopje mbetet për nevoja të Organit Shpronësues( Departamenti për Shpronësim)

	MFPT
	Neni 23 – Shpenzimet - Te shtohet nje paragraf me te cilin parashihet se kriteret per përcaktimin e shprenzimeve te shkaktuara nga Organi Vleresues percaktohen me akt nënligjor nga Ministria përkatëse e Financave.
	E pranuar
	Akti nënligjor për përcaktimin e shpenzimeve të shkaktuara nga Organi Shpronësues dhe Vlerësues do të  nxirret nga Organi Shpronësues në bashkëpunim me Organin Vlerësues sipas nenit 48 të këtij Projektligji.

	[bookmark: _GoBack]OSBE
	Të merret parasysh ndryshimi i paragrafit 4 të nenit 4 të projektligjit për të garantuar qasje adekuate në mjete juridike gjatë proceseve të shpronësimit që ndërlidhen me pronë komunale. 
5.Neni 4 i projektligjit vendos dispozita të përgjithshme që zbatohen në secilin proces shpronësimi. Paragrafi 4 i referohet shpronësimit të pronës komunale, duke specifikuar se “shprehimisht përcaktohet se Komuna përkatëse ose Autoriteti Publik Komunal ka të drejtat në kompensim të pronës së shpronësuar ose këmbimin nga Qeveria”. Nënparagrafi vijues shton se “Përveç masave të marra për ushtrimin 3 e këtyre të drejtave, asnjë Komunë ose Autoritet Publik Komunal nuk do të pengojë ose ndërhyjë në realizimin e shpronësimit”. Ky tekst ka një lëshim të konsiderueshëm në lidhje me Ligjin Nr. 03/L-139 aktualisht në fuqi, neni 3, paragrafi 4 i të cilit parasheh (theksi i shtuar): “Në këto raste, shprehimisht përcaktohet se Komuna përkatëse ose Autoriteti Publik Komunal ka të drejtat e njëjta si ato të cilat u janë dhënë Personave privatë sipas këtij ligji, duke përfshirë të drejtën për kundërshtimin e ligjshmërisë së shpronësimit dhe/ose shkallës së kompensimit. Ky lëshim duket se ka efektin e tkurrjes së fushëveprimit të mjeteve juridike në dispozicion të autoriteteve komunale.
	E pranuar
	Është përfshirë në Projektligj.

